Өзін-өзі тану пәнінің сабақ жоспары
Мектебі:Ақтөбе облысы Шалқар қаласы  «Ә.Жангелдин атындағы ЖОББМ» КММ

Күні:

Мұғалім: Насамбаева Жанар Темирхановна
Сыныбы: 10                                          Оқушылар саны:18
Тақырыбы: Ар-ұждан-адамдық белгісі       №31-сабақ
Құндылық:  қиянат жасамау                           
Қасиеттер: кеңпейілділік, жауапкершілік, қамқорлық.
	Сабақтың мақсаты: 

Оқушыларға  ар-ұждан адамның шынайы белгісі екендігін  түсіндіріп, қиянат жасамау құндылығының мәнін ашу.  
Міндеттері:

-«ар-ұждан»  ұғымы туралы түсініктерін тереңдету;
-ар-ұждан дауысына сай өмір сүруді ұғындыру;
-қамқор, кеңпейіл, жауапкершілігі жоғары болуға тәрбиелеу;
	Ресурстар (материалдар, дереккөздер)

	Сабақтың барысы:
Ұйымдастыру кезеңі: амандасу.
1.Жағымды көңіл-күйге келу: «Тыныс алу жаттығуы»
	Ескертулер: 5 «Т»
https://youtu.be/
Orkc6ch0he0



	2.Үй тапсырмасын тексеру: Т.Әбдіковтің «Парасат майданы» шығармасынан үзінді.
Сұрақтар:

1.Неге автор адамдарды «жақсы», «жаман» деп бөлуге болмайды дейді?

2.Мәтінде «адамгершілік», «мұрат» ұғымдарына қандай түсінік берілген?

3.Жамандыққа қадам бастырмайтын қандай қасиеттер?

4.Ар-ұяттың адал күзетші болуының себебі неде?
5.Сен өз бойыңдағы «ар үнін» қалай естисің? 

	Телеарнадағы «Парасат майданы» бағдарламасын жүргізуші- автордың баласы.

	3.Дәйексөз:

...Жайнар көңіл, қайнар өмір,

Ар ілімі оқылса.

                                     Шәкәрім.
· «Ар ілімін оқу» дегенді қалай түсінесің?

· Адам қай кезде шаттыққа бөленеді?

	

	4.Әңгімелеу
 «Дермене» шығармасынан үзінді.
                                      Дулат Исабеков.
         Тоқсанбай қария немересін жетектеп жаз айында дермене теріп, еңбек етуге бел буады.Баласы өмірден өткелі жалғыз қарасын жанынан қалдырмай ертіп жүреді.Алғашқы еңбек күнінен соң, еңгезердей жігіттер қарияға: «Сенің немереңе жарты ақша төлейміз, өйткені ол-бала» деп ескертті. Үлкендермен бірдей дермене теріп жүрген немересін,бар жұбанышы, үміті болған баласын  «жарты адам» деп мұқатқанына, панасыз қария, әкесі жоқ бала деп өздерін басынғандарына шыдай алмай, заттарын буып-түйіп жырақ кетеді. Кетіп бара жатып, немересі жиған сөмкені тағы бір қарап: «Балам, мынау ағаларыңның шәйнегінің қақпағы ғой. Ұят болады, өздеріне тастап кетейік»-деп, қоштасып кетіп қалады. Осындай табиғаты таза ақсақалды ренжіткендері үшін кешірім сұрап, қалуын өтінгісі келгенімен, жігіттердің  қу құлқыны жібермейді.
        Оңаша дермене теріп жүрген атасы мен немересіне Омаш деген дәу жігіт келіп, «серіктес» болуды ұсынады. Күндіз терген дерменені түнде басқа қостан дермене әкеп «көбейтіп» қояды.Қария бұл қиянатқа көнбес еді,әттең айдалада немересін шырылдатып сабап, зәбір берген Омаштың озбырлығын көрген соң, немересі үшін бұған да көнді.

         Міне, дерменені тапсырып, ақша алатын сәт те жетті.Омаш өзі ақшаны алатындығын айтып, қарияның он күннен кейін қалаға келуін өтінді.
          Немересін жетектеп қария қалаға келді, Омаш жоқ. Немересі алданғанына ызаланып жылады. Бір кезде «ойбайлап» Омаш кеп, қраияның аяғына жығылады, ақшаны жолшыбай көше ұрылары тартып алыпты-мыс. Қария:
-Алпамсадай азаматтың аяққа жығылғаны жақсылық емес.Тұр, шырағым!Төрт ұлымды соғыс жалмап, қалған жалғызымды жеткізем деп жалаң аяқ жар кешіп жүргенде де жыламадым. Мен саған сеніп едім, сол сенген күйімде кетейін,-деп немересін жетектеп кете барды.

       Омаш аңырая, жағы қарысып, көзі бақырайып қарап қалды...
Сұрақтар:

1.Қария мен немересі дермене терушілерден неге оқшауланды?

2.Омаштың «серіктес» болу себебі неде?

3.Расында да, ақша қолды болды ма?

4.Қарияның бойынан қандай қасиеттерді көруге болады?
5.Арға жүгініп еңбек ету дегенді қалай түсінесің?

6.Сен Омаш секілді жандарға ой салу үшін не істер едің?

	Д.Исабеков
1942 ж.туылған, жазушы, драматург.

	5.Шығармашылық іс-әрекет: «Жаңалықтар бағдарламасы» аясында тілшілер репортаж ұсынады.
1-топ:Ар-ұжданды басшылыққа алған адамдар туралы ақпарат.

2-топ:Ар-ұжданмен өмір сүргендер жайлы оқиға.

3-топ:Әлемдегі бар адамдар ар-ұжданмен өмір сүрсе, онда...


	

	6.Үй тапсырмасы: №32-сабақ, 139-бет.
«Саңылауы жоқпен сабақтас болма» мәтіні.

	Бөлтірік Әлменұлы

	7. Топпен ән айту: «Арман жолдар» әні.
Жол – жетелейді арман мен мұраттарға,
Жол – жауап жоқ алады сұрақтарға.
Сен адастырма, арманым, жол бастаған,
Үйреттің өмір сырын алғаш маған.

Сен – қиял құсым сапарға алып ұштың,
Сен – арман ару, сәулесі сағыныштың.
Сен – жас дәуренім, жүзіндей ақ алмастың,
Мөп-мөлдір кәусарыңнан нәрін іштім.

Сен – арман-қиял, жетелеп жас күнімді.
Сен – нұрға бөлеп, гүлдентші жастығымды.
Сен – қол жетпейтін тұратын сағымнансың,
Жолдарда жүріп өткен бағым жансын.

	Сөзі-
А.Дүйсенбінікі

Әні-

Ұ.Жолдасовтікі

https://www.youtube.com/
watch?v=gvlfElo8Gcc

	8.Сабақтың қорытынды сәті.
- Бүгінгі сабақтан алған жақсы қасиеттерді жүректеріңізге сақтап алыңыздар.
	Баяу музыка қойылады.
https://ok.ru/video/
366429014528?fromTime=45


